КОМИ РЕСПУБЛИКАЛӦН
ОЛАНПАС
Бӧрйысьӧмъяс да референдумъяс котыртан да нуӧдан юалӧмъяс серти Коми Республикаса ӧткымын оланпасӧ вежсьӧмъяс пыртӧм йылысь
Примитӧма Коми Республикаса
Каналан Сӧветӧн   
                                            2019 вося косму тӧлысь 18 лунӧ
1 статья. Пыртны “Коми Республикаын бӧрйысьӧмъяс да референдумъяс йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2010, 36 №, 839 ст.; 44 №, 1012 ст.; 2011, 23 №, 605 ст.; 50 №, 1483 ст.; 2012, 21 №, 477 ст.; 34 №,       785 ст.; 71 №, 1838 ст.; 2013, 18 №, 373 ст.; 32 №, 596 ст.; 2014, 9 №, 112 ст.; 13 №, 208 ст.; 16 №, 292 ст.; 27 №, 526 ст.; 35 №, 722 ст.; 2015, 8 №, 94 ст.;  26 №, 365 ст.; 2016, 1 №, 3 ст.; 6 №, 78 ст.; 10 №, 118 ст.; 20 №, 301 ст.; 2017, 9 №, 152 ст.; 13 №, 232 ст.; 21 №, 358 ст.; 27 №, 483 ст.; 2018, 4 №, 64 ст.;    14 №, 240 ст.; 243 ст.; 17 №, 301 ст.; 19 №, 366 ст.; 2019, 5 №, 57 ст.) татшӧм вежсьӧмъяс:
1. 2 статьяын 2 юкӧнса мӧд абзац гижны тадзи:
“Россия Федерацияса гражданинлӧн, кодӧс пасйӧма оланін серти лӧсялана ӧти мандата бӧрйысян кытшын, эм активнӧй бӧрйысян инӧд сэк, кор мажоритарнӧй бӧрйысян система серти бӧрйӧны Коми Республикаса Каналан Сӧветӧ депутатъясӧс.”.
2. 12 статьяын:
1) 2 юкӧнын:
а) медводдза абзацса медводдза сёрникузяын “недыр кад овлӧ” кывъяс бӧрын содтыны “, лоӧ” кыв;
б) мӧд абзац киритны;
2) 121 юкӧнса медводдза сёрникузяын “Бӧрйысьысьӧс” кыв вежны “Меставывса асвеськӧдлан органъясӧ бӧрйысьӧмъяс, меставывса референдум нуӧдігӧн бӧрйысьысьӧс” кывъясӧн;
3) содтыны татшӧм сюрӧса 122 юкӧн:
“122. Коми Республикаса Каналан Сӧветӧ депутатъясӧс бӧрйигӧн, Коми Республикаса референдум нуӧдігӧн бӧрйысьысь, референдумӧ пырӧдчысь, коді гӧлӧсуйтан лунӧ лоас аслас оланінысь бокын, вермӧ сетны бӧрйысян комиссияӧ, референдумса комиссияӧ бӧрйысьысьяслӧн, референдумӧ пырӧдчысьяслӧн списокӧ пыртӧм йылысь шыӧдчӧмсӧ аслас лоанін серти (водзӧ тайӧ юкӧнын – шыӧдчӧм) Россия Федерацияса шӧр бӧрйысян комиссияӧн урчитӧм пӧрадокын (водзӧ тайӧ юкӧнын – пӧрадок). Шыӧдчӧм сетан кадколастыс урчитсьӧ Россия Федерацияса шӧр бӧрйысян комиссияӧн кадколастын, мый заводитчӧ гӧлӧсуйтан лунӧдз 45 лунысь оз водзджык да помасьӧ гӧлӧсуйтан лун водзвывса лунлӧн меставывса кад серти 14 часын. Бӧрйысьысь, референдумӧ пырӧдчысь сӧмын ачыс вермӧ сетны шыӧдчӧмсӧ паспорт (паспорт вежан периодӧ – мортӧс эскӧдысь недыр кадся эскӧданпас) петкӧдлӧмӧн. Шыӧдчӧмсӧ вермӧны сетны “Канму да муниципальнӧй услугаяслӧн (уджъяслӧн) ӧтувъя портал” федеральнӧй канму юӧртан системаӧн вӧдитчӧмӧн, канму да муниципальнӧй услугаяс сетан уна мога шӧрин пыр, тайӧс кӧ урчитӧма пӧрадокӧн. Бӧрйысьысьӧс, референдумӧ пырӧдчысьӧс, коді сетіс шыӧдчӧмсӧ, киритӧны бӧрйысьысьяслӧн, референдумӧ пырӧдчысьяслӧн списокысь аслас оланін серти. Бӧрйысьысьӧс, референдумӧ пырӧдчысьӧс, коді сетіс шыӧдчӧмсӧ, вермӧны пыртны бӧрйысьысьяслӧн, референдумӧ пырӧдчысьяслӧн списокӧ аслас лоанін серти сӧмын ӧти бӧрйысян участокын, референдумса участокын. Бӧрйысьысьӧс, референдумӧ пырӧдчысьӧс, коді сетіс шыӧдчӧмсӧ да локтіс гӧлӧсуйтан лунӧ аслас оланін серти бӧрйысян участокӧ, референдумса участокӧ, вермӧны пыртны бӧрйысьысьяслӧн, референдумӧ пырӧдчысьяслӧн списокӧ сӧмын участокса комиссиялӧн помшуӧм серти да сӧмын сы бӧрын, кор эскӧдӧма, мый сійӧ эз гӧлӧсуйт  бӧрйысян участокын, референдумса участокын аслас лоанін серти. Сэк, кор бӧрйысьысьӧс, референдумӧ пырӧдчысьӧс пыртӧма аслас оланін серти бӧрйысьысьяслӧн, референдумӧ пырӧдчысьяслӧн списокӧ, сійӧ воштӧ бӧрйысьысьяслӧн, референдумӧ пырӧдчысьяслӧн списокӧ аслас лоанін серти пыртӧм вылӧ инӧдсӧ. Бӧрйысьысьӧн, референдумӧ пырӧдчысьӧн шыӧдчӧм сетӧм йылысь, сы лыдын бӧрйысян участок, референдумса участок йылысь, кӧні бӧрйысьысьӧс, референдумӧ пырӧдчысьӧс, коді сетіс шыӧдчӧмсӧ, пӧрадок серти колӧ пыртны бӧрйысьысьяслӧн, референдумӧ пырӧдчысьяслӧн списокӧ, юӧрсӧ видлалӧны да сыӧн тӧдмӧдӧны лӧсялана мутас да участокса комиссияясӧс, сы лыдын “Бӧрйысьӧмъяс” КАС-ӧн вӧдитчӧмӧн. Шыӧдчӧмъяссӧ сетысь бӧрйысьысьяслӧн, референдумӧ пырӧдчысьяслӧн лыд йылысь юӧрсӧ быд бӧрйысян участок, референдумса участок серти торйӧн йӧзӧдӧны пӧрадок серти “Ӧтуввез” юӧртан да телекоммуникация везйын.”;
4) 13 юкӧнса медводдза абзацын “Бӧрйысьысьясӧс” кыв вежны “Меставывса асвеськӧдлан органъясӧ бӧрйысьӧмъяс, меставывса референдум нуӧдігӧн бӧрйысьысьясӧс” кывъясӧн;
5) 16 юкӧнса медводдза сёрникузяын “Бӧрйысьысьясӧс” кыв вежны “Меставывса асвеськӧдлан органъясӧ бӧрйысьӧмъяс, меставывса референдум нуӧдігӧн бӧрйысьысьясӧс” кывъясӧн;
6) содтыны татшӧм сюрӧса 161 юкӧн:
“161. Коми Республикаса Каналан Сӧветӧ депутатъясӧс бӧрйигӧн, Коми Республикаса референдум нуӧдігӧн бӧрйысьысьясӧс, референдумӧ пырӧдчысьясӧс, кодъяс гӧлӧсуйтан лунӧ лоасны больничаясын либӧ  мыжаӧн чайтӧмъясӧс да мыждӧмъясӧс стража улын видзанінъясын, а сідзжӧ военнослужащӧйяс лыдысь бӧрйысьысьясӧс, референдумӧ пырӧдчысьясӧс, кодъяс лоӧны воинскӧй часьтлӧн меститчанінысь бокын, участокса комиссиялӧн помшуӧмӧн вермӧны пыртны налӧн недыр кад овланін серти бӧрйысян участокын, референдумса участокын бӧрйысьысьяслӧн, референдумӧ пырӧдчысьяслӧн списокӧ аслас гижӧм шыӧдчӧм подув вылын, кутшӧмӧс сетӧма участокса комиссияӧ гӧлӧсуйтан лун водзвывса лунлӧн меставывса кад серти 14 часысь абу сёрджык. Бӧрйысьысьӧс, референдумӧ пырӧдчысьӧс налӧн недыр кад овланін серти бӧрйысян участокын, референдумса участокын бӧрйысьысьяслӧн, референдумӧ пырӧдчысьяслӧн списокӧ пыртӧм йылысь юӧрсӧ сетӧны, сы лыдын “Бӧрйысьӧмъяс” КАС-ӧн вӧдитчӧмӧн, сійӧ бӧрйысян участоклӧн, референдумса участоклӧн участокса комиссияӧ, кӧні тайӧ бӧрйысьысьӧс, референдумӧ пырӧдчысьӧс пыртӧма сылӧн оланін серти бӧрйысьысьяслӧн, референдумӧ пырӧдчысьяслӧн списокӧ. Участокса комиссия, коді босьтіс тайӧ юӧрсӧ, бӧрйысьяслӧн, референдумӧ пырӧдчысьяслӧн списокын лӧсялана визьын пасйӧ: “Пыртӧма №-а бӧрйысян участокын (референдумса участокын) бӧрйысьысьяслӧн (референдумӧ пырӧдчысьяслӧн) списокӧ” бӧрйысян участоклысь (референдумса участоклысь) номерсӧ индӧмӧн.”.
3. 691 статьяын:
1) 1 юкӧнын “Коми Республикаса Каналан Сӧветӧ депутатъясӧс бӧрйигӧн, Коми Республикаса референдум дырйи” кывъяс киритны;
2) 2 юкӧнса мӧд абзацын “Коми Республикаса Каналан Сӧветӧ депутатъясӧс бӧрйӧмъяс да (либӧ) Коми Республикаса референдум, да (либӧ) меставывса асвеськӧдлан органъясӧ бӧрйӧмъяс,” кывъяс вежны  “меставывса асвеськӧдлан органъясӧ бӧрйӧмъяс” кывъясӧн.
4. 70 статьялӧн 13 юкӧнса коймӧд сёрникузяӧ “кодъяслӧн эмӧсь открепительнӧй эскӧданпасъяс,” кывъяс бӧрын содтыны “либӧ бӧрйысьысьясӧс, референдумӧ пырӧдчысьясӧс, кодъяс сетісны тайӧ Оланпаслӧн 12 статьяса 122 юкӧнӧн урчитӧм пӧрадокын аслас лоанін серти бӧрйысьысьяслӧн, референдумӧ пырӧдчысьяслӧн списокӧ пыртӧм йылысь шыӧдчӧмъяс,” кывъяс.
5. 72 статьяын:
1) 1 юкӧнӧ содтыны татшӧм сюрӧса мӧд абзац:
“Коми Республикаса Каналан Сӧветӧ депутатъясӧс бӧрйигӧн, Коми Республикаса референдум нуӧдігӧн участокса комиссияӧн веськӧдлысь юӧртӧ индӧм йӧзлы тайӧ бӧрйысян участокын, референдумса участокын бӧрйысьысьяслӧн, референдумӧ пырӧдчысьяслӧн списокӧ пыртӧм бӧрйысьысьяслӧн, референдумӧ пырӧдчысьяслӧн лыд йылысь, аслас лоанін серти мӧд бӧрйысян участокын, референдумса участокын бӧрйысьысьяслӧн, референдумӧ пырӧдчысьяслӧн списокӧ пыртӧм йылысь шыӧдчӧм сетӧмкӧд йитӧдын бӧрйысьысьяслӧн, референдумӧ пырӧдчысьяслӧн списокысь киритӧм бӧрйысьысьяслӧн, референдумӧ пырӧдчысьяслӧн лыд йылысь, а сідзжӧ бӧрйысьысьяслӧн, референдумӧ пырӧдчысьяслӧн лыд йылысь, кодъяс сетісны аслас лоанін серти тайӧ бӧрйысян участокын, референдумса участокын бӧрйысьысьяслӧн, референдумӧ пырӧдчысьяслӧн списокӧ пыртӧм йылысь шыӧдчӧмъяс.”;
2) 3 юкӧнӧ содтыны татшӧм сюрӧса абзац:
“Коми Республикаса Каналан Сӧветӧ депутатъясӧс бӧрйигӧн сэк, кор бӧрйысьысь гӧлӧсуйтӧ лоанін серти ӧти мандата бӧрйысян кытшысь бокын, кӧні сылӧн эм активнӧй бӧрйысян инӧд, татшӧм бӧрйысьысь вермӧ босьтны сӧмын ӧтувъя бӧрйысян кытшын гӧлӧсуйтӧм вылӧ бӧрйысян бюллетень.”.
